
Umsögn um frumvarp um sviðslislr - Þjóðaróperu

Sem stofnandi og formaður listhópsins Austuróp sem stendur fyrir óperusýningum, flutningi 
óperutónlistar og lifandi tónlistar á Austurlandi síðan 2020, vil ég hér með lýsa eindregnum 
stuðningi við stofnun Þjóðaróperu á Íslandi.

Fagkunnátta, menntun, listrænn metnaður og gæði innan listforsmsins hafa vaxið og dafnað 
frá þvÍ fyrst voru fluttar óperur á Íslandi um miðja sÍðustu öld. Þau sem starfa í faginu standa 
standa frammi fyrir sömu áskorunum og ekki aðeins allir listamenn á Íslandi heldur allir íbúar 
landsins: Við erum að vinna á litlum markaði. Þessi litli markaður sprengir samt alla ramma 
hvar sem við lítum á sviði vísinda, þróunar, rannsókna, menningar og lista. Tónlistarmenntun 
er á háu slgi og uppskeran ríkuleg. Fagmenn á sviði óperunnar, þeirra á meðal undirrituð 
hafa þurT að leita sér lífsviðurværis utan landssteinanna áratugum saman. Aðstæður hér 
heima, (styrkjaumhverfi, fagmennska og tónleikasalir, svo eitthvað sé nefnd) eru slíkar að 
möglegt er að koma heim og halda áfram starfi hér og deila af dýrmætri reynslu, innan 
menntastofnana og grasrótarinnar, t.d. með Austuróp. Það sem ávallt hefur vantað, er 
stofnun sem býður möguleika 11 stöðugrar starfsemi, kórs, fastráðinna einsöngvara, 
búningadeildar og svo framvegis, þar sem ríkja fagleg vinnubrögð og trú á framþróun 
listformsins.

Samstarf við Sinfóníuhljómsveit Íslands er borðleggjandi og bjóða stofnanir upp á 
samstarfsmöguleika á báða bóga, fastráðinn kór og einsöngvarar tekið þátt í tónleikum 
hljómsveitarinnar og félagar hljómsveitarinnar leikið á sýningum Þjóðaróperu. Það er löngu 
Xmabært að óperutónlist hér á landi sitji að sömu gæðum listrænnar stjórnunar og reksturs 
frá hinu opinbera og Þjóðleikhúsið og Íslenski dansflokkurinn. Tengingin við landsbyggðina er 
mikilvægt verkefni, þar sem tónlistarmenntun og tónlistarlíf eru blómleg í öllum 
landsflórðungum og áðurtaldar liststofnanir eru ekki stofnanir höfuðborgarinnar þó þær séu 
staðsettar þar, heldur Íslands, landsins alls og þeirra sem landið byggja.

